
UZOQ MUDDATLI 
AKTIVLAR HISOBINI 

XALQARO BUXGALTERIYA 
STANDARTLARI ASOSIDA 

ORCID:0009-0004-7102-2327 
E-mail: abdiyevmutolib@gmail.com 

Annotatsiya. Ushbu maqolada buxgalteriya hisobining xalqaro standartlariga muvofiq uzoq muddatli aktivlar hisobini 
takomillashtirish masalalari yoritilgan. Muallif uzoq muddatli aktivlarning iqtisodiy mazmuni, ularni baholash va moliyaviy 
hisobotda aks ettirish jarayonlarini chuqur tahlil etadi. Maqolada xalqaro moliyaviy hisobot standartlari (MHHS) va milliy 
buxgalteriya hisobining amaldagi qoidalari oʻrtasidagi asosiy farqlar koʻrsatib berilgan. Tadqiqotning asosiy maqsadi — 
buxgalteriya hisobini takomillashtirish orqali korxonalarning moliyaviy natijalari haqida ishonchli va taqqoslanuvchan 
ma'lumotlar taqdim etish imkoniyatlarini kengaytirishdir.

Kalit so‘zlar: uzoq muddatli aktivlar, moliyaviy hisobot, xalqaro standartlar, adolatli qiymat, amortizasiya, aktivlarni 
baholash, investisiyaviy resurslar.
Abstract. This article highlights the issues of improving the accounting of long-term assets in accordance with international 
accounting standards. The author provides an in-depth analysis of the economic essence of long-term assets, as well as 
the processes of their valuation and presentation in financial statements. The article outlines the key differences between 
International Financial Reporting Standards (IFRS) and the existing rules of national accounting. The main purpose of 
the study is to expand the possibilities of providing reliable and comparable information about the financial results of 
enterprises through the improvement of accounting practices.

Keywords: long-term assets, financial reporting, international standards, fair value, depreciation, asset valuation, 
investment resources.
Аннотация. В данной статье раскрываются вопросы совершенствования учета долгосрочных активов 
в соответствии с международными стандартами бухгалтерского учета. Автор всесторонне анализирует 
экономическую сущность долгосрочных активов, процессы их оценки и отражения в финансовой отчетности. В 
статье представлены основные различия между международными стандартами финансовой отчетности (МСФО) 
и действующими правилами национального бухгалтерского учета. Основная цель исследования — расширение 
возможностей предоставления достоверной и сопоставимой информации о финансовых результатах предприятий 
за счёт совершенствования бухгалтерского учёта.

Ключевые слова: долгосрочные активы, финансовая отчётность, международные стандарты, справедливая 
стоимость, амортизация, оценка активов, инвестиционные ресурсы.

K I R I S H
Hozirgi kunda iqtisodiyotni isloh qilish va bozor munosabatlarini chuqurlashtirish jarayonida buxgalteriya 

hisobining ahamiyati tobora ortib bormoqda. Moliyaviy hisobot ma’lumotlarining ishonchliligi va haqqoniyligi 
korxonaning investisiya jozibadorligi, kreditga layoqatliligi va bozordagi raqobatbardoshligiga toʻgʻridan-toʻgʻri 
ta’sir koʻrsatadi. Oʻzbekistonda buxgalteriya hisobini moliyaviy hisobotning xalqaro standartlariga (MHHS) 
muvofiqlashtirish boʻyicha islohotlar izchil amalga oshirilmoqda. Oʻzbekiston Respublikasi Prezidentning 2020-

yil 24-fevraldagi PQ–4611-son1li “Moliyaviy hisobotning xalqaro standartlariga oʻtish boʻyicha qoʻshimcha chora-
tadbirlar toʻgʻrisida”gi qarori mamlakatdagi korxonalar moliyaviy hisobotini jahon talablariga moslashtirishga 
qaratilgan muhim huquqiy hujjat boʻldi. [2] 

Uzoq muddatli aktivlar korxona moliyaviy holatini shakllantiruvchi asosiy omillardan biri hisoblanadi. Ular 
ishlab chiqarish jarayonida uzoq muddat ishtirok etadi, korxona uchun iqtisodiy foyda keltiradi va moliyaviy 
hisobotning asosiy qismi sifatida hisoblanadi. Shuning uchun ham, ularni hisobga olish va baholash jarayonida 
xalqaro talablarni toʻgʻri tatbiq etish muhim ahamiyat kasb etadi. Biroq, amaldagi milliy buxgalteriya hisobining 
qoidalari koʻp hollarda xalqaro standartlardan farq qiladi. Bu farqlar, ayniqsa, aktivlarning boshlangʻich bahosini 
aniqlash, qayta baholash, amortizasiya siyosati va ularni moliyaviy hisobotda aks ettirish tartibida yaqqol 
namoyon boʻladi. [1] Shu nuqtai nazardan, ushbu maqolada uzoq muddatli aktivlar hisobi va baholanishining 
xalqaro standartlar asosida takomillashtirish yoʻllari ilmiy jihatdan asoslab berilgan. Tadqiqotning ilmiy yangiligi 
shundaki, u milliy buxgalteriya tizimidagi mavjud qoidalarni MHHS bilan uygʻunlashtirish boʻyicha aniq amaliy 
takliflar ishlab chiqishga yoʻnaltirilgan.

M A V Z U G A  O I D  A D A B I Y O T L A R  S H A R H I
Buxgalteriya hisobida uzoq muddatli aktivlar moliyaviy hisobotning asosiy tarkibiy qismi hisoblanadi. 

Ushbu aktivlarning toʻgʻri baholanishi va ular boʻyicha hisob yuritishning xalqaro talablarga muvofiq tashkil 
etilishi moliyaviy natijalarning haqqoniyligiga bevosita ta’sir qiladi. Mavzu boʻyicha xalqaro va mahalliy olimlar 
tomonidan koʻplab ilmiy tadqiqotlar amalga oshirilgan. Jumladan, MHHS (IFRS) tizimida uzoq muddatli aktivlar 
hisobini belgilaydigan asosiy hujjatlar sifatida IAS 16 “Asosiy vositalar”, IAS 36 “Aktivlarning qadrsizlanishi” va 
IFRS 5 “Sotish uchun moʻljallangan uzoq muddatli aktivlar va tugatilgan faoliyat” standartlari qabul qilingan. 
Bu standartlar asosiy vositalarni qabul qilish, baholash, amortizasiyalash va hisobdan chiqarish boʻyicha aniq 
me’yorlarni belgilaydi. 

Ayniqsa, IAS 16 standarti aktivlarning boshlangʻich qiymatini shakllantirish, keyingi baholash usullari 
(tarixiy qiymat yoki qayta baholash modeli) va amortizasiya hisobini yuritish tartibini mukammal yoritadi. Xalqaro 
amaliyotda aktivlarning baholanishida adolatli qiymat (fair value) tamoyili ustuvor ahamiyatga ega boʻlib, u 
bozordagi haqiqiy narxga mos ravishda aktiv qiymatini belgilashni nazarda tutadi. Bu yondashuv moliyaviy 
hisobotning xolisligini ta’minlaydi va investorlar hamda kreditorlar uchun ishonchli ma’lumot manbai boʻlib 
xizmat qiladi. 

Milliy darajada esa uzoq muddatli aktivlar hisobini tartibga soluvchi asosiy hujjatlar sifatida Oʻzbekiston 
Respublikasining “Buxgalteriya hisobi toʻgʻrisida”gi Qonuni (2016 y.), BHMS №5 “Asosiy vositalar”, BHMS 
№21 “Xoʻjalik yurituvchi sub’ektlarda buxgalteriya hisobining hisobvaraqlar rejasi va uni qoʻllash boʻyicha 
yoʻriqnoma” standartlari xizmat qiladi. Bu hujjatlarda aktivlarni qabul qilish va baholash tartibi belgilab berilgan 
boʻlsa-da, ularda xalqaro andozalardagi kabi adolatli qiymat yoki “sotish uchun moʻljallangan aktivlar” toifasi 
aniq belgilanmagan. Ilmiy manbalar tahlili shuni koʻrsatadiki, milliy va xalqaro standartlar oʻrtasidagi farqlar 
buxgalteriya hisobining xolisligiga ta’sir koʻrsatadi. Bu, ayniqsa, uzoq muddatli aktivlarning amortizasiya 
siyosatini belgilash, ularni qayta baholash yoki sotish uchun tayyorlash jarayonlarida namoyon boʻladi. Shu 
bois, milliy hisob tizimini takomillashtirishda xalqaro tajriba, jumladan IFRS va IAS standartlari talablarini 
bosqichma-bosqich joriy etish dolzarb ahamiyat kasb etadi.

T A D Q I Q O T  M E T O D O L O G I YA S I
Ushbu tadqiqotda buxgalteriya hisobining xalqaro va milliy standartlari asosida uzoq muddatli aktivlar 

hisobi boʻyicha qiyosiy tahlil amalga oshirildi. Tadqiqotning ilmiy asosini tizimli yondashuv, qiyosiy tahlil, mantiqiy 
umumlashtirish va ilmiy induksiya usullari tashkil etdi. Tadqiqot ob’ekti sifatida Oʻzbekiston korxonalarida amalga 
oshirilayotgan uzoq muddatli aktivlar hisobining amaldagi holati va xalqaro standartlar talablari tanlab olindi. 
Ma’lumot manbalari sifatida quyidagilardan foydalanildi: Oʻzbekiston Respublikasi qonun va me’yoriy hujjatlari 
(BHMS №1, №5, №21); xalqaro standartlar IFRS 5, IAS 16, IAS 36; ilmiy maqolalar va xalqaro tahlil markazlari 
hisobotlari; amaliy misollar va buxgalteriya hisobotlari. 

Tadqiqotning asosiy vazifalari quyidagicha belgilandi: uzoq muddatli aktivlar hisobining milliy va xalqaro 
standartlarini qiyosiy tahlil qilish; amaldagi milliy qoidalardagi kamchiliklarni aniqlash; IFRS talablarini milliy 
tizimga moslashtirish boʻyicha amaliy takliflar ishlab chiqish; uzoq muddatli aktivlar boʻyicha moliyaviy 
hisobotning xolisligini ta’minlashga qaratilgan tavsiyalar berish. Metodologik jihatdan tadqiqot ilmiy manbalar 
tahlili va me’yoriy hujjatlar solishtirmasiga asoslangan boʻlib, natijalarni ilmiy xulosa va tavsiyalar bilan boyitishni 
nazarda tutadi. 

1	  https://lex.uz/uz/docs/4746047 

T A H L I L  V A  N A T I J A L A R
Buxgalteriya hisobida uzoq muddatli aktivlarning toʻgʻri baholanishi va ularning moliyaviy hisobotda 

haqqoniy aks ettirilishi korxona faoliyatining moliyaviy barqarorligini ta’minlashda muhim ahamiyat kasb etadi. 
Tadqiqot ob’ekti sifatida “Angren shakar” MChJ ma’lumotlaridan foydalanildi [7].

1- jadval. “Angren shakar” MChJda uzoq muddatli aktivlar oʻzgarishlari jadvali (ming soʻmda)

Koʻrsatkichlar Kod 2022-yil 
boshida

2022-yil 
oxirida

2023-yil 
boshida

2023-yil 
oxirida

Oʻzgarish (2023-
yil oxiri – 2022-yil 

oxiri)
% da

Asosiy vositalar 
(boshlangʻich qiymat) 010 355 515 

961
362 051 

217
362 051 

217
472 841 

446 +110 790 229 +30,6%

Amortizasiya summasi 011 143 094 
303

167 820 
428

167 820 
428

189 743 
624 +21 923 196 +13,1%

Asosiy vositalarning 
qoldiq (balans) qiymati 012 212 421 

658
194 230 

789
194 230 

789
283 097 

822 +88 867 033 +45,7%

Nomoddiy aktivlar 
(boshlangʻich qiymat) 020 – – – 1 316 239 +1 316 239 –

nomoddiy aktivlar 
qoldiq qiymati 022 – – – 1 316 239 +1 316 239 –

Uzoq muddatli 
investisiyalar jami 040 – – – 4 713 800 +4 713 800 –

Uskunalar va jixozlar 
(olingan, oʻrnatilmagan) 070 4 129 396 572 000 572 000 4 713 800 +4 141 800 +724%

Kapital qoʻyilmalar 090 24 930 304 27 376 
434 27 376 434 16 575 

067 –10 801 367 –39,4%

I boʻlim boʻyicha jami 130 241 481 
970

222 179 
223

222 179 
223

306 375 
028 +84 195 805 +37,9%

Asosiy vositalar tahlili shuni koʻrsatadiki, 2022-yildagi 362,0 mlrd soʻmdan 2023-yilda 472,8 mlrd soʻmgacha 
oʻsish kuzatilgan, ya’ni 30,6 %ga oʻsgan. Asosiy vositalar amortizasiyasi ham 13,1 %ga koʻpaygan, bu esa 
faol ishlatish va asosiy vositalarning qartayishi jarayonini koʻrsatadi. Shu bilan birga, qoldiq qiymat 88,9 mlrd 
soʻmga oshgan, bu yangi uskunalar sotib olinganini va modernizasiya jarayonlari borligini anglatadi. Nomoddiy 
aktivlar esa ilgari mavjud boʻlmagan, 2023-yilda birinchi marta 1,3 mlrd soʻm miqdorda hisobga olingan. Bu 
korxona axborot texnologiyalari, lisenziyalar yoki patentlarga sarmoya kiritganini koʻrsatishi mumkin. Uzoq 
muddatli investisiyalar 2023-yilda 4,7 mlrd soʻmlik investisiya kiritilgan. Bu korxonaning moliyaviy quvvatining 
kengayishini anglatadi va kelgusida daromad manbai boʻlishi kutilmoqda. Kapital qoʻyilmalar 2022-yil oxiridagi 
27,4 mlrd soʻmdan 2023-yilda 16,6 mlrd soʻmga tushgan (–39,4 %). Bu qurilish va loyiha ishlarining muayyan 
qismini tugallaganlik natijasi boʻlishi mumkin. Jami uzoq muddatli aktivlar 2022-yilda 222,2 mlrd soʻm boʻlgan 
jami aktivlar 2023-yilda 306,4 mlrd soʻmgacha oshgan, ya’ni 37,9 % oʻsish qayd etilgan. Bu oʻsish asosan yangi 
asosiy vositalarni qoʻshish, investisiyalar va nomoddiy aktivlarni joriy qilish hisobiga sodir boʻlgan.

“Angren Shakar” MChJning 2022–2023-yillar davomidagi uzoq muddatli aktivlar tahlili shuni koʻrsatadiki, 
ishlab chiqarish salohiyati oshgan, chunki asosiy vositalar qiymati va ularning qoldiq qiymati sezilarli darajada 
oʻsgan. Modernizasiya va texnologiyalar joriy etilgan, bu esa nomoddiy aktivlar va yangi uskunalarning paydo 
boʻlishida ifodalangan. Investisiya faoliyati faollashgan, 4,7 mlrd soʻmlik sarmoya kiritilgan. Kapital qoʻyilmalarning 
kamayishi qisman loyihalarning tugallanishi yoki ularning asosiy vositalarga aylanishi bilan bogʻliq boʻlishi 
mumkin. Umuman olganda, korxona uzoq muddatli aktivlarning samarali boshqaruvini ta’minlagan va moliyaviy 
barqarorlikni mustahkamlagan. Moliyaviy hisobotning xalqaro standartlariga (MHHS) koʻra, uzoq muddatli 
aktivlar boshlangʻich (tarixiy) qiymat yoki qayta baholangan qiymat asosida hisobga olinishi mumkin. 

IAS 16 standartida bu ikki model quyidagicha tavsiflanadi: 1️. Tarixiy qiymat modeli (Cost model) — 
aktiv uni sotib olish vaqtidagi narx va uni ish faoliyatiga tayyorlash uchun qilingan barcha zaruriy xarajatlar 
yigʻindisi boʻyicha baholanadi. 2️. Qayta baholash modeli (Revaluation model) — aktiv qiymati bozor narxiga 
yaqinlashtirilgan holda davriy ravishda qayta baholanadi va balansda adolatli qiymat boʻyicha aks ettiriladi. 
5-sonli BHMS “Asosiy vositalar” standartiga koʻra ham asosiy vositalar sotib olish, qurish yoki yaratish uchun 
qilingan xarajatlar boʻyicha qabul qilinadi. Biroq, milliy standartlarda qayta baholash modeli cheklangan holda 
qoʻllaniladi va u faqat Moliya vazirligi tomonidan belgilangan hollarda amalga oshirilishi mumkin. Shu bois, milliy 

hisob tizimida aktivlarning bozor qiymati va adolatli bahosini aniqlash amaliyoti etarlicha rivojlanmagan. Bu esa 
korxona aktivlarining haqiqiy iqtisodiy qiymatini aks ettirishda ma’lum kamchiliklarga sabab boʻladi.

Amortizasiya siyosatini takomillashtirish zarurati. Amortizasiya — uzoq muddatli aktivning qiymatini 
foydalanish muddati davomida bosqichma-bosqich chiqim sifatida tan olish jarayonidir. IAS 16 standartiga 
muvofiq, amortizasiya usuli aktivning iqtisodiy foyda olish shakli bilan bogʻliq boʻlishi kerak. Ya’ni, aktivdan 
foydalanish intensivligi uning amortizasiya koʻrsatkichini belgilaydi. Oʻzbekiston amaliyotida esa amortizasiya 
me’yorlari asosan davlat tomonidan belgilangan stavkalar asosida hisoblanadi. Bu holat korxonalarning 
faoliyat sohasi, ishlab chiqarish turi yoki aktivning real foydalanish muddatiga mos kelmasligi mumkin. Shu 
sababli, amortizasiya siyosatini takomillashtirishda korxonalarga muxtoriyat berish va xalqaro amaliyotdagi 
kabi amortizasiya usulini mustaqil tanlash imkoniyatini yaratish maqsadga muvofiq. Bu buxgalteriya hisobining 
reallik va xolislik tamoyillariga mos keladi. Aktivlarni qayta baholash va qiymat pasayishini hisobga olish. 
IAS 36 “Impairment of Assets” standartiga koʻra, agar aktivning balansdagi qiymati uning tiklanishi mumkin 
boʻlgan qiymatidan yuqori boʻlsa, bunday farq “qiymat pasayishi” sifatida hisobga olinadi. Bu holatda aktivning 
balansdagi qiymati pasaytirilib, zarar moliyaviy natijalarda aks ettiriladi. Bu an’anaviy hisob yuritishda tushunarli 
boʻlsa-da, xalqaro bozor talabi doirasida moliyaviy hisobotning ishonch darajasini pasaytiradi. Shuning uchun 
aktivlarni qayta baholash jarayonini soddalashtirish va ichki baholash usullarini qonunchilik darajasida joriy 
etish maqsadga muvofiq.

Sotish uchun moʻljallangan aktivlarning hisobi. IFRS 5 standartiga muvofiq, agar korxona aktivni sotishga 
qaror qilsa va bu sotish 12-oy ichida amalga oshirilishi mumkin boʻlsa, u holda aktiv “sotish uchun moʻljallangan” 
deb hisoblanadi. Bunday aktiv boʻyicha amortizasiya toʻxtatiladi va uning qiymati “adolatli qiymat minus sotish 
xarajatlari” asosida baholanadi. Milliy standartlarda esa bunday alohida toifa mavjud emas. Bu aktivlarning 
moliyaviy hisobotda notoʻgʻri tasniflanishiga olib kelishi mumkin. Shuning uchun BHMSni takomillashtirishda 
“sotish uchun moʻljallangan aktivlar” kategoriyasini joriy etish va ular uchun hisob yuritish tartibini belgilash 
tavsiya etiladi. Bu moliyaviy hisobotning xalqaro taqqoslanuvchanligini oshiradi.

2- jadval. Milliy va xalqaro standartlar solishtirmasi
Kriteriy BHMS (Oʻzbekiston) MHHS (IFRS)

Aktivni qabul qilish asosi Sotib olish yoki qurish narxi 
boʻyicha Tarixiy yoki qayta baholangan qiymat boʻyicha

Amortizasiya usuli Davlat belgilagan stavkalar 
asosida Iqtisodiy foydaga mos ravishda erkin tanlanadi

Qayta baholash Faqat maxsus hollarda Davriy ravishda, bozor qiymati asosida
Sotish uchun moʻljallangan 
aktivlar Aniq belgilanmagan IFRS 5 talablariga muvofiq alohida hisobga olinadi

Moliyaviy hisobotda aks ettirish Balansda umumiy holda Alohida modda sifatida (“Sotish uchun 
moʻljallangan uzoq muddatli aktivlar”)

Yuqoridagi jadval tahlili shuni koʻrsatadiki, milliy standartlarda uzoq muddatli aktivlar hisobini xalqaro 
talablarga moslashtirish zarurati yuqori darajada saqlanib turibdi. Oʻzbekiston Respublikasida buxgalteriya 
hisobini xalqaro standartlar asosida takomillashtirish jarayoni izchil amalga oshirilmoqda. Biroq amaliyotdagi 
milliy standartlar (BHMS) va xalqaro moliyaviy hisobot standartlari (MHHS) oʻrtasidagi farqlar hali ham sezilarli 
darajada saqlanib turibdi. Xususan, uzoq muddatli aktivlarni baholash, qayta baholash va amortizasiya 
siyosatini belgilash masalalarida milliy me’yorlar koʻp hollarda xalqaro andozalarga mos emas. Bu holat 
moliyaviy hisobotning shaffofligiga va xalqaro investorlar uchun ishonchli ma’lumotlar taqdim etilishiga salbiy 
ta’sir koʻrsatadi. Amaliyotda koʻplab korxonalar aktivlarning adolatli qiymatini baholashda mustaqil baholovchilar 
xizmatidan foydalanmaydi, natijada ularning moliyaviy hisobotlarida aktivlarning haqiqiy bozor qiymati aks 
etmaydi. Bunday holatlarda aktivlarning real iqtisodiy salohiyati va ularning daromad keltirish qobiliyati haqida 
toʻliq ma’lumot olish imkoni cheklanadi. Shuningdek, milliy amaliyotda “sotish uchun moʻljallangan aktivlar” 
kategoriyasi boʻyicha aniq hisob qoidalari yoʻqligi hisobotlarning xalqaro talablarga mos kelmasligiga sabab 
boʻlmoqda. Bu esa xalqaro bozorlarda faoliyat yurituvchi kompaniyalar uchun ma’lum qiyinchiliklar tugʻdiradi. 

Buxgalteriya hisobini xalqaro andozalarga moslashtirish faqat normativ bazani yangilash bilan 
cheklanmasligi lozim. Bu jarayonda kadrlar malakasini oshirish, axborot texnologiyalarini joriy etish va 
boshqaruv tizimini modernizasiya qilish ham muhim ahamiyatga ega. Shu nuqtai nazardan, korxonalarda 
moliyaviy hisobotning xalqaro talablariga mosligini ta’minlash uchun quyidagi yoʻnalishlarda islohotlar amalga 
oshirilishi maqsadga muvofiq: milliy va xalqaro standartlar oʻrtasidagi qoidalarni uygʻunlashtirish; buxgalterlar 
uchun IFRS standartlari boʻyicha malaka oshirish kurslarini tashkil etish; moliyaviy hisobotlarda aktivlarning 
adolatli qiymatini aks ettirish uchun baholash institutini rivojlantirish; raqamli buxgalteriya tizimini joriy etish va 

elektron hisobot shakllaridan foydalanishni kengaytirish. Bu choralar natijasida milliy buxgalteriya tizimi xalqaro 
standartlarga mos holda samarali ishlaydi va Oʻzbekiston iqtisodiyotining investisiyaviy jozibadorligi oshadi.

X U L O S A  V A  T A K L I F L A R
Tadqiqot natijalari shuni koʻrsatadiki, uzoq muddatli aktivlarning hisobini xalqaro standartlar asosida 

takomillashtirish Oʻzbekiston buxgalteriya tizimi uchun strategik ahamiyatga ega. Birinchi tavsiya — BHMS 
№5 “Asosiy vositalar” standartini xalqaro IAS 16 bilan uygʻunlashtirish lozim. Bu orqali aktivlarning baholanishi, 
amortizasiyasi va qayta baholash tartibini aniq belgilash mumkin boʻladi. Ikkinchi tavsiya — BHMS tarkibiga 
IFRS 5 talablariga mos “Sotish uchun moʻljallangan aktivlar” toifasini kiritish kerak. Bu moliyaviy hisobotda 
aktivlarning aniq tasniflanishini ta’minlaydi. Uchinchi tavsiya — aktivlarning adolatli qiymatini baholash amaliyotini 
rivojlantirish, mustaqil baholovchilar institutlarini qoʻllab-quvvatlash zarur. Toʻrtinchi tavsiya — korxonalar 
amortizasiya siyosatini mustaqil ravishda belgilash huquqiga ega boʻlishi kerak, bu hisob siyosatidagi erkinlik 
va reallik tamoyillarini mustahkamlaydi. Beshinchi tavsiya — buxgalteriya va audit sohasida xalqaro standartlar 
boʻyicha kadrlar tayyorlash va qayta oʻqitish dasturlarini kengaytirish zarur. 

Oxirgi tavsiya — milliy moliyaviy hisobot shakllariga MHHS talablariga mos qoʻshimcha bandlar kiritilishi, 
ayniqsa aktivlarning adolatli qiymatda aks ettirilishi ta’minlanishi lozim. Ushbu takliflarni amalga oshirish 
natijasida moliyaviy hisobotning xalqaro taqqoslanuvchanligi oshadi, investorlar uchun ishonchli ma’lumotlar 
bazasi yaratiladi, korxonalar faoliyatining samaradorligi haqida toʻliq xulosa chiqarish imkoniyati kengayadi. 
Xulosa qilib aytganda, buxgalteriya hisobini xalqaro andozalarga moslashtirish — bu shunchaki texnik jarayon 
emas, balki mamlakat iqtisodiy tizimining shaffofligi va jahon iqtisodiyoti bilan integrasiya darajasini oshiruvchi 
muhim strategik vazifadir.

